
Član 15. 

(Rok važenja otpremnog iskaza) 

(1) Rok važenja otpremnog iskaza se određuje za svaki 

konkretan slučaj, zavisno o udaljenosti i ostalih uslova 

prijevoza, ali ne može biti duži od 24 sata. 

(2) Produženje važenja otpremnog iskaza uz ovjeru vrši lice 

koje je izdalo otpremni iskaz ili drugo ovlašteno lice koje ga 

zamjenjuje. Ako se koristi pisana otpremnica, produženje 

važenja roka otpremnice mora biti potvrđeno potpisom i 

pečatom ovlaštenog lica. 

Član 16. 

(Prilozi) 

Obrasci pisanih otpremnica nalaze se u prilogu ovog 

pravilnika i čine njegov sastavni dio i to: 

a) Prilog 1 - Obrazac otpremnog iskaza za oblo drvo; 

b) Prilog 2 - Obrazac otpremnog drveta za prostorno 

drvo; 

c) Prilog 3 - Obrazac otpremnog iskaza za 

sječku/biomasu. 

Član 17. 

(Prestanak važenja ranijeg propisa) 

Danom početka primjene ovog pravilnika prestaje da važi 

Pravilnik o načinu žigosanja, obrojčavanja, premjeravanja, 

sadržaju i načinu izdavanja otpremnog iskaza za drvo koje potiče 

iz državnih i privatnih šuma, kao i načinu vođenja evidencija, 

obilježavanja i izdavanja dokumentacije za drvne sortimente u 

unutrašnjem prometu i trgovini između trećih lica ("Službene 

novine Kantona Sarajevo", br. 34/22 i 39/23). 

Član 18. 

(Stupanje na snagu i početak primjene) 

Ovaj pravilnik stupa na snagu narednog dana od dana 

objavljivanja u "Službenim novinama Kantona Sarajevo", a 

primjenjivat će se nakon isteka 180 dana od dana stupanja na 

snagu. 

Ministarstvo za nauku, visoko obrazovanje i mlade 

Kantona Sarajevo 

Komisija za tumačenje kolektivnog ugovora za 

djelatnost visokog obrazovanja i nauku na 

Univerzitetu u Sarajevu 
Na osnovu člana 48. stav (2) alineja a) Kolektivnog 

ugovora za djelatnost visokog obrazovanja i nauke na 

Univerzitetu u Sarajevu ("Službene novine Kantona Sarajevo", 

broj 10/24), Komisija za tumačenje Kolektivnog ugovora za 

djelatnost visokog obrazovanja i nauke na Univerzitetu u 

Sarajevu u sastavu Dženita Viteškić - predsjednica, Berina 

Tabak - članica, Prof. dr. Amir Zahirović - član i Dr. Ličina 

Ramić Aida - članica, postupajući po zahtjevu Univerziteta broj 

0101-13021 /25 od 30.12.2025. godine, za tumačenje člana 27. 

i člana 28. Kolektivnog ugovora za djelatnost visokog 

obrazovanja i nauke na Univerzitetu u Sarajevu ("Službene 

novine Kantona Sarajevo", broj 10/24), na sjednici održanoj 

dana 19.01.2026. godine, donosi 

ODLUKU 
I 

Utvrđuje se tumačenje člana 27. i člana 28. Kolektivnog 

ugovora za djelatnost visokog obrazovanja i nauke na 

Univerzitetu u Sarajevu ("Službene novine Kantona Sarajevo", 

broj 10/24), kako slijedi: 

Pravo na jednokratnu novčanu pomoć po osnovu teške 

bolesti člana uže porodice iz člana 28. stav (1) Kolektivnog 

ugovora nastaje u momentu kada je, u skladu s važećim 

propisima, nadležni organ utvrdio postojanje teške bolesti. 

Naknada za slučaj smrti člana uže porodice iz člana 27. 

Kolektivnog ugovora i jednokratna novčana pomoć po osnovu 

teške bolesti iz člana 28. Kolektivnog ugovora predstavljaju 

prava po različitim pravnim osnovama, te se međusobno ne 

isključuju, s obzirom da se ostvaruju povodom različitih pravno 

relevantnih činjenica. 

Imajući u vidu da Kolektivni ugovor ne sadrži izričitu 

odredbu kojom bi se isključila mogućnost ostvarivanja prava iz 

člana 28. Kolektivnog ugovora u slučaju kada je nakon 

nastanka teške bolesti nastupila smrt člana uže porodice, sporna 

situacija se tumači u skladu sa načelom povoljnijeg prava za 

radnika, koje predstavlja jedno od temeljnih načela radnog 

prava. 

Načelo povoljnijeg prava za radnika podrazumijeva da se, 

u slučaju dvojbe ili mogućnosti različitog tumačenja odredbi 

Kolektivnog ugovora, primjenjuje ono tumačenje koje je za 

radnika povoljnije, a koje ne dovodi do povrede zakona ili 

Kolektivnog ugovora. 

II 

Ova odluka dostavit će se Univerzitetu u Sarajevu - 

Rektoratu i Univerzitetu u Sarajevu – Veterinarskom fakultetu 

putem Ministarstva za nauku, visoko obrazovanje i mlade 

Kantona Sarajevo. 

III 

U skladu sa članom 48. stav (6) Kolektivnog ugovora za 

djelatnost visokog obrazovanja i nauke na Univerzitetu u 

Sarajevu ("Službene novine Kantona Sarajevo", broj 10/24), 

ova odluka ima pravnu snagu i učinak Kolektivnog ugovora, te 

će se, u skladu sa članom 48. stav (10) Kolektivnog ugovora, 

objaviti u "Službenim novinama Kantona Sarajevo" i na 

službenoj internet stranici Ministarstva, a sindikat je dužan da 

tumačenje objavi na svojoj službenoj internet stranici. 

Članovi komisije: 

Predsjednica 

Dženita Viteškić, s. r. 

Članovi 

Berina Tabak, s. r. 

Prof. dr. Amir Zahirović, s. r. 

Dr. Aida Ramić, s. r. 

 

Ministarstvo finansija Kantona Sarajevo 
Na osnovu čl. 17. stav (1) Zakona o izvršavanju Budžeta 

Kantona Sarajevo za 2025. godinu ("Službene novine Kantona 

Sarajevo", broj 13/25), po zahtjevu JU "Četvrta osnovna škola", 

ministar finansija donosi slijedeću 

ODLUKU 
O PRERASPODJELI SREDSTAVA U BUDŽETU 

KANTONA SARAJEVO ZA 2025. GODINU ZA 

BUDŽETSKOG KORISNIKA JU "ČETVRTA OSNOVNA 

ŠKOLA" 

1. Odobrava se preraspodjela sredstava u Budžetu Kantona 

Sarajevo za 2025. godinu, u iznosu 6.000 KM u razdjelu 

21020022 JU "Četvrta osnovna škola" i to: 

 
2. Ministarstvo finansija Kantona Sarajevo će sredstva iz 

tačke 1. ove Odluke preraspodjeliti u planu Budžeta 

Kantona Sarajevo za 2025. godinu. 

3. Budžetski korisnici ne smiju stvarati obaveze iznad iznosa 

odobrenog operativnog budžeta putem operativnih 

planova za tog budžetskog korisnika. Rashodi i izdaci 

svakog budžetskog korisnika ne mogu prelaziti iznose 

alociranih budžetskih sredstava odobrenih za svaki mjesec 

ili drugi vremenski period koje je utvrdilo Ministarstvo 

finansija, osim uz suglasnost Ministarstva finansija. 


